
Hadith Number 13

Iman Aur Islami Akhuwwat

Abu Hamza Anas bin Malik 4 <0l &2, se riwayat hai ke Nabi & ne farmaya hai ke koi bhi insaan
mukammal mo’min tab tak nahi ban sakta jab tak woh apne bhai ke liye wohi pasand na kare jo
apne liye pasand karta hai.

Hazrat Anas 4s < «2) ka Mukhtasur Taaruf

Anas @< 40l o2 jo ke Nabi # ke khadim the, unhon ne bayan kiya ke jab Rasoolullah # Madina
tashreef laaye to unki umar sirf das saal thi, aur unhon ne Nabi &5 ki das saal tak khidmat ki.

Is hadith mein Muslimon ke darmiyan bhai charay aur khair khuwahi ki ahmiyat ko bayan kiya
gaya hai. Musalman ke liye zaroori hai ke woh apne dil ko hasad, kheenah aur bughz se paak
rakhe aur apne bhai ke liye bhi wahi chahay jo apne liye chahta hai. Jab yeh sifat ek musalman
mein aati hain, to Islami akhuwat aur musalmano ke darmiyan mohabbat mazboot hoti hai. Is ka
asar poore ma’ashray par hota hai, aur loot maar, rishwat khori aur bemani ka khatma hota hai.
Rasoolullah 8 ne is akhuwwat ko ek jism ki misaal se bayan kiya ke agar jism ke kisi ek hisse mein
dard ho, to poora jism us dard ko mehsoos karta hai. Isliye agar ek musalman ko takleef
pohanchti hai, to doosra musalman us dard ko mehsoos karta hai.

Is hadith ka asal magsad yeh hai ke insaan apne amaal ka jaiza le aur apne iman ko mukammal
kare, kyun ke nek aamaal se iman mein izafa hota hai aur gunaahon se iman kam hota hai.

Hadith Number 14

Musalman Ka Khoon Kab Halal Hai?

Abdullah bin Mas’ood 4is 4bil o2 se riwayat hai ke Rasoolullah &8 ne farmaya:"Kisi bhi musalman
ka khoon haram hai siwaye teen surton ke:Shadi shuda jo zina kare,Jaan ke badlay jaan (qgisas
mein) aur Jo apna deen chor de aur musalmanon ki jamaat se alag ho jaye."

Pehli surat: woh hai jab ek shadi shuda shakhs zina kare aur uska saboot ya to char gawahon ki
gawabhi ho, ya zani uska khud igrar kare, ya ek ghair shadi shuda aurat hamla ho jae. Is surat mein
us par rasm-e-rajm yani sangsaar karna lazim hai.

Amal-e-Qaum Lut aur Uski Saza ka Bayan
Is hissay mein Rasoolullah & ne Amal-e-Qaum Lut (mard ka mard ke sath burai karna) ke hukm
ko wazeh kiya. Hadith ke mutabiq, jo shakhs is amal mein mulawis ho, usay gatal ki saza di jayegi.

Faa’il (karne wala) aur maf’ool (jis ke sath kiya gaya) dono ko saza di jayegi agar yeh amal baahmi
razamandi se kiya gaya ho. Lekin yeh saza sirf riyasat ke zariye hi nafiz hogi, na ke afraad apne
haathon se.

Zina ya Amal-e-Qaum Lut mein agar kisi shakhs ke sath zabardasti ki jaye, to us par koi had (saza)
nafiz nahi hogi, kyunke woh majboor hai. Lekin agar yeh amal baahmi razamandi se ho, to dono
par shari'ati had laazim hogi. Yeh wazeh kiya gaya ke yeh amal zinaa se kam nahi, balke ek bari
burai hai jo maashray ko tabaah karti hai.

Doosri surat gisaas ki hai, jahan ek shakhs kisi ko jaan boojh kar maar daal raha ho; is surat mein
gatilon ka saza qatal hai.Shart yeh hai yeh gatal karne wala aqil aur baligh ho aur nahag,niyat kay
sath gatal kare.Agar qatil musalman hai aur maqgtool kafir hai to is musalman ko gisasan gatal
nahi kiya jaega.Agar kafir gatil hai to usko musalman kay badle me gisasan gatal kar diye
jaega.Maqtool kay wursa ko ikhtiyaar hai kay gisas par mutafig ho jaye, gisas ko chor kar diyat
par mutafig ho jaye ya diyat ke maaf karne par mutafik ho jaye.ltifaq zaroori hai aur yeh kaam sirf
riyasat kay pas hudood naafis karne ka haq hai.

Teesri surat murtad ki hai, jo Islam ko chor de aur musalmano ki jamaat se alag ho jaye. Murtad
ko pehle samjhaya jayega aur toubah ka moqa diya jayega. Agar woh taubah kar le to saza
khatam ho jati hai, warna hukoomat ke zariye uska qatal kiya jata hai.

Is hadith ka asal pegham yeh hai ke yeh sazaein sirf Islami riyasat ke zariye hi nafiz ki ja sakti hain.
Aam log apne haathon se faislay karne ka ikhtiyar nahi rakhte. Quran aur Sunnat ka nizaam insaf
ka tahafuz karta hai aur kisi bhi shakhs ko ziadti ka shikaar hone se bachata hai.

Hadith Number 15

Achi Baat Kehna Aur Mehman Aur Parosi Ka Haq

Abu Hurairah @ 4l &2, se riwayat hai ke Rasoolullah & ne farmaya: "Jo Allah aur aakhri din par
iman rakhta hai, usay chahiye ke bhali baat kahe ya khamosh rahe. Jo Allah aur aakhri din par
iman rakhta hai, usay chahiye ke apne parosi ka izzat kare. Aur jo Allah aur aakhri din pariman
rakhta hai, usay chahiye ke apne mehman ka izzat kare."

Is hadith mein iman ke samaraat ko bayan kiya gaya hai jo musalman ke akhlaag mein zahir hote
hain.

Pehli baat yeh hai ke musalman ko hamesha achi aur bhali baatein karni chahiye, jaise Quran ki
tilawat, Allah ka zikr aur logon ke darmiyan sulah safai ki baat karna. Agar koi achi baat na keh
sake to behtareen rasta yeh hai ke khamoshi ikhtiyar kare.

Doosri baat yeh hai ke musalman apne parosi ka izzat aur ahtiram kare, uski zarurat mein madad
kare aur usko takleef na pohanchaye. Parosi chahe musalman ho ya gair musalman, uska haq ada
karna zaroori hai.

Teesri baat yeh hai ke mehman ka izzat aur khidmat karna ek mo’min ka farz hai. Mehman ka
istikbal khushi aur husn-e-akhlaq ke sath karna chahiye aur apni istitaat ke mutabiq uska khayal
rakhna chahiye.

Is hadith ka asal magsad yeh hai ke musalman apne aamal ko behtareen banaye aur apne aqaid
ko apne ikhlaaq aur sulook ke zariye zahir kare. Ek mo’min ki misaal ek phaldar darakht ki tarah
hai jo doosron ke liye faida ka sabab banta hai, aur is misaal par amal karke hi musalman ek
behtareen ma’ashray ka hissa ban sakta hai.

